
GETARIARRA zan Juan Sebastian, eta gizon ankar, pizkor, bikain,
bulartsua. Ichasgizonetan izan diranik ots aundikoena.

Magallanes-en ondoren Ameriketara juan zan. Juanaldi artan bazi-
ran berrogeitamar ontzi. Biurtzerakuan bi bakarrak Sebilla-ra irichi
ziran.

Biyetatik bat: getariarrak agintzen zubena.

Gero, Magallanes ill ondorian, kondairak esagutzen duben juan-
aldi ospetsuenetako bat egin zuben Juan Sebastian bera buru zala, ta
iru urte ta lau illabete barru ludi guziari jira eman zion.

Ordutik, denbora ta alderdi guzietan aitortzen da: ludiari lenbizi
jira eman ziona euskaldun bat izan zala.

Etzuben oso motela izan biar.

Egipen arrigarri arren gatik, Karlos bostgarren enperadoreak esku-
tarma bat donkitu zion itz abekin: Primus circundedisti me.

Juanaldi gogoangarri ura Juan Sebastian-ek Bictoria izendatutako
ontzi chiki batian egin zuben; eta esan oi da, ontzi chiki ura Zarauz-en
egin zala 1515-#rn urtian.

Beaz ludia-ri jira eman zion Getaria-ko semeak, Zarauz-ko ontzian.

Zarauz eta Getaria-ren izenak goitu biar dituzte bada ichaz zale gu-
ziak.

Ichasoan bizi, ichasoan il zan, getariar pizkorra, ta ichasoan azke-
nik arkitu zuben obia 1526- Agorrilla-ren 4-=.

